
Сірацінін Мікалай Уладзіміравіч 

(1921–17.07.1941) (біяграфія да вайны) 
Нарадзіўся Мікалай у горадзе Арле. Жыў у 

доме № 32 па вул. Дабралюбава. У гэтым жа доме 

жылі дзве сястры яго бацькі: Лідзія Кузьмінічна і 

Вольга Кузьмінічна. 

Адукацыя ─ 5 класаў. З 1 па 4 класы вучыўся ў 

Арлоўскай школе, якая размяшчалася ў будынку, дзе ў 

цяперашні час знаходзіцца тэхнікум чыгуначнага 

транспарту (г. Арол, вул. Студэнцкая, д. № 2). 

У музеі Арлоўскай школы № 17 маецца 

фотаздымак бацькоў Мікалая Сірацініна на сустрэчы з 

вучнямі гэтай школы, на якой напісана, што Сірацінін 

М.У. вучыўся ў гэтай школе ─ гэта не адпавядае 

рэчаіснасці. Школа № 17 у горадзе Арле была адкрыта 

ў 1961 годзе. 

У 1934 годзе яго бацька (машыніст паравоза) быў накіраваны ў горад 

Ліўны (вадзіў цягнікі - Ліўны, Вярхоўе, Мармыжы) і з ім з Арла пераехала ўся 

сям'я. 

5-ы клас М. Сірацінін скончыў у Лівенскай школе № 4, якая 

знаходзілася на вул. Шміта. Вучыўся добра. 

Як мяркуецца, у 1938 годзе Мікалай Сірацінін вярнуўся з горада Ліўны ў 

Арол, дзе жыў па вуліцы Дабралюбава ў сваіх цѐтачак ─ Лідзіі Кузьмінічны і 

Вольгі Кузьмінічны. У канцы гэтага года ѐн уладкаваўся на завод 

«Аролтэкмаш» у якасці вучня токара. 

У Арол бацька Мікалая вярнуўся ў 1949 годзе. У гэты ж год у Арол 

пераехалі сѐстры Мікалая (Кіра і Таісія) і брат Веньямін. Маці з малодшай 

дачкой Нінай вярнуліся ў Арол з Лівень у 1950 

годзе. 

 

Бацька ─ Сірацінін Уладзімір Кузьміч  

(1888-1961). 

 

 

 

 

 

Маці ─ Сірацініна Алена Карнееўна 

(1898-1963). 

Пахаваныя маці і бацька Мікалая Сірацініна  

ў Арле на Афанасьеўскім могільніку. 

 

 

 



 

 

Дзеці Уладзіміра Кузьміча і Алены Карнееўны: 

Кіра - (1919-1997); 

Мікалай (1921-1941) - пахаваны ў брацкай магіле ў горадзе Крычаве 

Магілѐўскай вобласці; 

Таісія (у замужжы Шастакова) — род. 15.10.1923 г. 

Веніямін - (1927-1992); 

Ніна (у замужжы Сізонава) ─ род. 03.01.1930 г. 

Працаваў Мікалай Сірацінін на заводзе «Аролтэкмаш» токарам у 

нумарным цэху. 

Сѐстры некалькі разоў пыталіся Колю, чым ѐн займаецца на Тэкмашы, а 

ѐн заўсѐды з усмешкай ім адказваў: вытачываю балты і гайкі. 

5 кастрычніка 1940 года Мікалай быў прызваны ў шэрагі Савецкай Арміі 

Арлоўскім гарваенкаматам. 

